
Mons. Lawrenz Sciberras

Fdin is-silta, johrog ghad-dawl ir-rapport tal-passjoni u l-mewt shiha ta’ Gestt mal-Ispirtu
s-Santu. Fil-versi 13 u 14 tal-kapitlu 9, I-awtur juri u johrog ghad-dawl il-profitt flimkien
mal-frott tad-demm ta’ Kristu biex ikun hemm veru twaqgqif ta’ Patt Gdid. L-awtur jibda billi
jaghmel referenza u differenza ghas-sagrific¢ji tal-qedem, biex imbaghad jasal ghal dak li
huwa aqwa u aktar perfett. Wiehed jithem aktar I-artiklu jekk qabel jaqra sew iz-zewg versi li
dwarhom huma mibni l-artiklu.

Id-differenza
bejn id-demm

“Jekk id-demm tal-moghoz
u tal-gniedes u I-irmied
tal-ghogiela mraxxax fuq
dawk li huma mniggsa jista’
jqaddishom billi jaghtihom
l-indafa tal-gisem, kemm
aktar id-demm ta’ Kristu,
li bl-Ispirtu ta’ dejjem

offra lilu nnifsu vittma
safja lil Alla, jista’ jnaddaf
il-kuxjenza taghkom mill-
ghemil mejjet biex taqdu
lil Alla haj!” (Lhud 9,13-
14). Din hija silta ghanja

hafna mimlija taghlim,
u li toffrilna opportunita
biex napprofondixxu
l-misteru tal-passjoni u
l-glorifikazzjoni ta’ Kristu.
Dan iwassalna wkoll biex
nithmu li d-demm li Kristu
xerred ghalina sar id-demm
tal-Patt Gdid, ghaliex
sar espressjoni ta’ offerta
personali, u libera billi saret
taht il-qawwa tal-Ispirtu
s-Santu. “Hawn jien gejt biex
naghmel ir-rieda tieghek”.
Filwaqt i San Pawl jikteb:
“Lilu (Gesu) Alla gieghdu
sagrificéju ta’ tpattija gh'allll{-"

mahfra tad-dnubiet ghal
dawk li jemmnu bih” (Rum
3,25).

Fil-kult tal-qedem kienu
jigu oftruti ’l Alla rigali

u debhiet esterni, igsma
mejta ta’ bhejjem, illi dawn
jaghtu biss l-indafa ritwali
mehtiega ghall-kult minn
barra. Imma ma kellhomx
il-qawwa li jwaqqfu patt
veru u awtentiku ma’ Alla, u
dan ghaliex huma inkapaci
li jkollhom gawwa fuq
il-kuxjenza tal-bnedmin.
Hemm qabza I-aktar kbira s




bejn annimal u r-ruh
spiritwali ta’ bniedem. Fuq
in-naha l-ohra Kristu oftra

lilu nnifsu minghajr tbajja
lil Alla Missieru u dan taht
l-imbuttatura tal-Ispirtu
s-Santu. Hawn gieghda
l-qawwa u d-differenza
kollha.

L-offerta li ghamel Kristu
kienet wahda kollha kemm
hi personali u mhux
semplicement wahda
esterna biss. Gest offra lilu
nnifsu, hajtu kollha, huwa
veru mimlija inizjattiva
pesonali, gie wic¢ imb wicc
mad-diffikultajiet, u kien
tassew rizolut fil-mixja

lejn Gerusalemm fejn kien

hemm tistennih il-mewt. Fil-
Getsemani, Gesu halla lilu
nnifsu jigi arrestat, u waqqaf
lil Pietru milli jiddefendih.
Mela kollox juri li hemm
liberta u rieda shiha li jmur
ghal din il-mewt ta’ fidwa.

Mela Kristu offra lilu nnifsu
bmod l-aktar liberu u
mimli. Imma dan qatt ma
nistghu nghiduh ghal qassis
il-kbir tal-Antik Testment.
Huwa ma kienx jisthoqqlu

u ma kienx kapaci. Ma
kienx jisthoqqlu, ghaliex
kien midneb, u allura kellu
1-ewwel joffri ghalih stess
annimali mahruqga. Ma setax
ikun vittma, toghgob lil Alla,
ghaliex skont il-Levitiku, il-

kundizzjoni kienet li I-vittma
tkun “minghajr tebgha”
(Lev 1,3.10). Issa 1-qassis
il-Kbir ma kienx minghajr
tebgha ta’ dnub. Bniedem
kien! Mela 1-qassis il-kbir
ma kellux fih innifsu dik il-
qawwa “morali” ta’ mhabba
u dispozizzjoni mehtiega
biex joftri lilu nnifsu lil Alla
ghalih u ghal poplu u hekk
jikseb il-mahfra. Fl-ahhar
mill-ahhar ma nafu mkien
li xi qassis il-kbir tal-qedem
miet hu ghall-poplu Lhudi!

Vittma denja
Gest pero kien vittma

denja u qassis kapaci tassew.
Vittma denja ghaliex huwa

kellu integrita morali
perfetta u religjuza; kien
tassew minghajr “ebda
tebgha” (Lhud 9,14).

Hekk jiddiskrivih l-awtur
tal-ittra lil Lhud, “qassis
qaddis, innocenti u safi,”
(7,26). Huwa kien qassis
kapaci ghaliex kien mimli
gawwa tal-Ispirtu s-Santu.
Dak li hawn gdid fl-offerta
libera ta’ Kristu qieghed
fir-rwol moghti, imbuttat

u mhares mill-Ispirtu.
I1-Vangelu jsemmi diversi
okkazjonijiet fejn 1-Ispirtu
s-Santu ikun f’relazzjoni
ma’ Gesl. L-ewwel fl-istess
koncepiment fil-guf ta’
ommu Marija: “L-Ispirtu
s-Santu jigi fugek, u l-qawwa
tal-Gholi tixhet id-dell
taghha fuqek” (Lq 1,35).
Minn dan il-kliem wiehed
diga jasal biex jikkonkludi
kemm kienet nobbli dik it-
tarbija li se titwieled fil-guf
tax-xebba Marija! It-tieni,
fil-maghmudija ta® Gestt
fix-xmara Gordan: “U nizel
l-Ispirtu s-Santu u deher
fuqu fis-sura ta’ hamiema”
(Lq 3,22). It-tielet, matul il-
ministeru ta’ Gest hawn fuq
l-art: “Fdak l-istess hin Gesu
tqanqal bil-ferh mill-Ispirtu
s-Santu”: (Lq 10,21).

Issa fl-ittra lil-Lhud tghid

li I-misteru tal-Ghid ta’
Kristu (mela passjoni, mewt,
qawmien u tlugh is-sema)
dan sar taht l-imbuttatura
shiha tal-Ispirtu s-Santu.
Dan huwa taghlim profond
hafna u hafna. Huwa veru
li I-awtur ma jghidx Spirtu
s-Santu, imma “Spirtu
etern”. Din hija espressjoni

unika fil-Bibbja kollha.
Ghalhekk hemm diversi
interpretazzjonijiet ta’

din il-frazi, imma l-unika
wahda koerenti hija dik

ta’ missirijiet il-Knisja
Griega. Dawn jikkonkludu
li 1-“Ispirtu etern’, hija
kelma ohra ghal Spirtu
s-Santu. Alla biss huwa
etern, ghalhekk I-Ispirtu
etern huwa l-ispirtu ta’ Alla,
l-Ispirtu s-Santu.

L-aggettiv “etern” ma giex
maghzul minghajr skop jew
b’kumbinazzjoni. Permezz
tieghu, l-awtur ried li

jfisser il-valur ta’ offerta ta’
Kristu; valur li kapaci jaghti
l-possibilta biex wiehed
jikseb “fidwa ghal dejjem”
(Lhud 9,12). Din mela se
tkun offerta maghmula
biex iggibilna “il-wirt ta’
dejjem” (Lhud 9,15), offerta
biex tibni “alleanza (patt)
eterna’ (Lhud 13,20). Hija
biss il-qawwa tal-Ispirtu
etern li setghet tikkomunika
lil Kristu dik I-imbuttatura
mehtiega biex iwettaq
offerta daqshekk kbira u li
thalli l-frott. Offerta kapaci
li twaqqaf alleanza tassew
gdida u eterna, ghaliex saret
bid-demm divin ta’ Kristu.

Bis-sahha ta’ din
l-interpretazzjoni, is-
sagrific¢ju jigi mqieghed
f’perspettiva trinitarja
shiha. I1-Knisja tikkonferma
dan kollu f’talba li kull
sacerdot jghid waqt il-
quddiesa prec¢izament
qabel ma jitqarben. “Mulej
Gesu Kristu, bin Alla 1-haj,
bil-mewt tieghek, kif ried

minnek il-Missier, u bil-
hidma tal-Ispirtu s-Santu,
int tajt il-hajja lid-dinja”.
Bdan il-kliem (Lhud 9,14)
il-grajja tal-Kalvarju bmod
implicitu gieghda f’kuntrast
mar-riti tat-Testment
il-Qadim, u li l-awtur
sejhilhom “ligijiet li jolqtu
l-gisem”. Mela ligijiet li ma
jahdimx fihom I-Ispirtu
s-Santu, ligijiet li ghadda
zmienhom, qdiemu anzi
xjiehu sew, u ghalhekk dawn
ma jwasslux il-vera ndafa u
anqas il-vera qdusija.

L-Ispirtu s-Santu u n-nar

San Gwann Grizostmu
jissuggerixxi li l-awtur ried
juri li 1-Ispirtu Santu f'dan
it-test ha I-post tan-nar

fuq l-artal fis-sagrific¢ji
tal-qedem. Ma ninsewx li
l-vittma tinqered kollha
kemm hi grazzi ghan-nar.
Dan huwa taghlim suggestiv
hafna kif ukoll li jganqalna
ghal hajja spiritwali. U liema
kienet il-funzjoni tan-nar
fit-Testment II-Qadim?

II-problema tal-kult fit-
Testment il-Qadim nghidu
li kienet wahda ta’ rfigh
jew tlugh ’il fuq, jigifieri
kif wiehed jaghmel biex
l-offerta tieghu tasal sa
ghand Alla. Il-mezz li kien
jigi mhaddem kien in-

nar ta’ fuq l-artal. Grazzi
ghal dan in-nar il-vittmi
jinbidlu f'duhhan li joghla
lejn is-sema sa ghand Alla.
Min-naha tieghu mbaghad
Alla “ixomm” id-duhhan
tas-sagrificcji, li dan kellu
riha tfuh; prec¢izament din



kienet l-immagni uzata f'Gen

8, 20-21 meta Noe offra lil Alla
annimali safjin fuq l-artal. “U
1-Mulej xamm ir-riha helwa u
ghogbitu”. (Gen 8,21). Il-Bibbja
stess ghandha interpretazzjoni
importanti dwar dan. Hija tkun
aktar esplicita u preciza fis-sens
li mhux kull nar jista’ jservi ghal
dan il-ghan!

Ghalhekk sabiex offerta tista’
tassew titla’ u tasal sa ghand
Alla hemm bzonn li gabel jinzel
in-nar minghand Alla! Huwa
dak in-nar li jinzel mis-sema
mela minghand Alla li kapaci
jerga’ jitla’ lejn is-sema u jtella’
mieghu l-vittma offruta lil

Alla. Fir-raba’ Vangelu hemm
sentenza li toqrob hafna lejn din
il-verita: “Hadd ma tela’ s-sema
hlief Bin il-bniedem, li nizel
mis-sema” (Gw 3,13).

Il-Levitiku jaghmel riferenza
ghal kult sagrifikali tal-poplu
Lhudi li sar permezz ta’ nar

li gie minghand Alla. Matul
il-mument tal-inawgurazzjoni
tal-kult sacerdotali, il-Levitiku
jghid bmod car li “Hareg nar
minn quddiem il-Mulej u

kkonsma li kien hemm fuq
l-artal; il-vittma tas-sagrific¢ju
tal-hruq u x-xaham” (Lev

9,24). Grajja ohra li tixbah
hafna lil din grat fl-okkazjoni
tad-dedikazzjoni tat-tempju

ta’ zmien Salamun. Skont it-
tieni ktieb tal-Kronaki “x’hin
Salamun temm jitlob nizel

nar mis-sema u kkonsma
s-sagrific¢ju tal-hruq u tal-
vittmi” (2 Kron 7,1). It-tielet
okkazjoni fejn nizel ukoll in-nar
mis-sema hija meta l-profeta
Elija kien fuq il-Karmelu fejn
dahal f’kumbattiment qawwi
mal-qassisin tal-alla falz Baal.
“U nizel nar minghand il-Mulej
u haraq il-vittma u l-hatab, u
l-gebel u t-trab, sa ma xorob
l-ilma fil-gandott” (1 Slat 18,38).
Hekk dehret tassew il-validita
tas-sagrificcji.

Mela s-sahha tas-sagrific¢ju/
offerta li ghamel Gesu fuq
il-Kalvarju gieghda l-ewwel
ghaliex oftra lilu nnifsu u mhux
xi annimal, it-tieni ghaliex huwa
xerred demm divin. Mela ma
hemmx prezzu. Dan kollu huwa
mezz ghat-tindif tal-kuxjenza
tal-bniedem.

